
MAĦRUĠ MILL-"OĦAQDA TAL-MALTI" (UNIVERSITA) 

APRIL 1937] IS .. SEBA' SENA LGhadd 74 

, .. 
L-UNIVERSITA U R-RE GORG VI 

Fil-Gazzetta tal-Gvern tat-30 ta' Marzu dehret atlbar 
li ferħitna ħafna. Is sultan il-ġdid tagħna, Ġorġ VI, għoġ
bu jkun patrun tal-Universita. Aħna li trabbejna għad
dell tagħha, aħna li nafu l-ħeġġa u l-kobor tal-ħsieb u 
l-ħidma minnha. ma nistgħux ma nifirħux għall-ġieħ kbir 
li żdied fl-istorja qadima ta' waħda mill-eqdem U niver
sitajiet ta' l-Imperu. B' dan il-ġieħ ġdid l- Universita tagħna 
mgħandha xejn nieqes ħada l-Universitajiet l-oħra. Taħt 

il-ħarsien tas-Sultan tagħna, hi tiġbed il-qima tan-nies ta' 
barra, ta' l-Universitajiet akbar u hekk ir-rabta bejnietna u 
bejniethom iżżid tissaħħaħ. Hu għal ?arbtejn għażiż għa
lina dan il-ġieħ ġdid imbilli hu mogħti fi żmien hekk 
qrib għall-Inkoronazzjoni tiegħu, fi żmien meta d-Dinja 
dalwaqt issir taf li l-maħbub Sultan tagħna Ġorġ VI, fost 
l-isbaħ xewqat tal-Imperu. kien midluk Re u Imperatur. 
U għalina l-għożża tal-ġieħ tikber għax aħna nħossu li da l
ġieħ hu marbut sensiela waħda ma' dak li qed jieħu lsien 
Malti, ġieħ li aħna ħdimna għalih u li l-Gvern tal-Maesta 
Tiegħu s-sultan tagħna, għaraf II għen. 

Kien ħsieb tassew sabiħ ta' l-awtorita ta' l-Univer
sita tagħna dak li jqiegħdu l-Alma Mater taħt il-ħarsien 

għoli ta' l-ogħlasetgħa tas-Saltna. 

EZAMI TAL-MAL tt 
li sar fil-5 ta' Jannar 1937 
.għad-dħul fis-Servizz Ċivil 

MISTOQSIJA 

Grammar a'YLcZ T1'anslation from English 
Grammar Jingħażlu Sitta 

a) Fisser kif tnisslet it-tieni vokali f'dawn il-kelmiet : mid
inbin, miġemglw, jitolbu, kamarti. 

b) Kif isiru l-ismijiet taċ-ċokon (nomi diminuttivi)? 
Agħmel l-ismijiet taċ-ċokon ta': shaba, żgħi?', żgħira, ħma? .. 
U għid minn liema nomi huma mnisslin dawn: dwejra, 

xtajta, bħajra, ġnejna. 
c) Xinhu plural sħiħ u plural miksur? Agħti eżempi ta' 

tliet għamliet ta' plural sħiħ, u ta' sitt għamliet ta' plural 
miksur. 

d) Kif jitnisslu l-aġġettivi min-nomi? Nissel aġġettivi minn 
dawn in-nomi: GlLallAex, qalb, l[sieb, ġebla, xewqa, beżgħa. 

e) Kemm-il-għamla (Forms) għandu l-verb u liema hu t
tifsir ta' kull waħda? 

f) Kif jingħażlu fil-għamla u fit-tifsir: kisser u (hu) tkisser 
daw?'ien u tidwir; ġirJa u tiġrija; taqbid, tqabbid, u tq(tbid. 

g) Żid is-suffissi kollha mal-verb refa' (3rd. person, singular, 
maseuline), u man-nom dahar. . 

h) "Xħin uqaft fuq 1'l:ġlejja., tlaqt niġri kemm Icelli ħila, 
qabel ma tiġi xi mewġa oħra n teħ.odni magħha." 

Fisser il-għamla tal-kliem miktub bI-irqiq u t-tibdil li sar 
fih. 

T\VEĠIBIET 

a) It-tieni vokali f'dawn il-kelmiet hija l-vokali tal-Iel'ien 
miżjuda għax mingħajrha l-kelma ma tistax tinqara jew hija 
iebsa biex tinqara. Hekk: midinbin ġejja minn midneb li 
biż-żjieda ta' in twaqqa' l-vokali e, u ssir midnbin li ma 
tistax tinqara. Għalhekk insibu l-vokali i qabel il-konso
llanti n għall-ħeffa tal-qari. Hekk ukoll miġemgħa flok mi
ġmgn.a (I)ħal mid!l,[a); jitolbu flok jiilbu (bħal jinżlu); kamart
flok 7camrti (bħal kelmti). Dan isir kull meta waħda milli 
konsonanti libvidi l,m,n,r,g!i, titħaxken bejn żewġ konsonanti. 

b) l-ismijiet taċ-ċokon isiru biż-żjiec1a tas:-sillaba aj jew ej 
jew inkella ajje, ajja f'nofs il- kelma. Din iż-żjieda ġġib xi 
tibdil ieħor fil-vokali tal-kelma. 

Minn sħaba issir sħajba, 

" 
żgliir " żgħajjar 
żgħira " żgħajra 

" 
ħmar " ħmajjar 

Dwejra ġejja minn dar 
xtajta " " xatt 

'bħajra " " baħar 
ġnejna " " ġnien. 

c) Plural sħiħ huwa dak li jsir biż-żjieda ta' sillaba f'tarf 
il-kelma, bħal in, ie t, ijiet, ien. Plural miksur huwa dak li 
jsir bit-tibdil u taqlib tal-vokali f'nofs il-kelma. 

Eżempi ta' plur. sħiħ: 

Qaddis 
werqa 
nar 

Eżempi ta' plur. miksur: 
Qalb 
ktieb 
fergħa 
tebut 
ġisem 
triq 

d) L-aġġettivi jitnissln min-nomi 
Xl sillabi bħal: i, an, ien, ani, ieni. 
xi tibdil fil-vokali tal-kelma. 

qar1disin 
'weroqiet 
niroien. 

qlub 
kotba 
friegħi 
twiebet 
iġsma 
toroq 

billi nżidu f'tarf in-nom 
Din iż-żjieda tisla' ġġih 

:Minn Għawdex isir Għawdxi 
" qalb "qalbieni 
" ħsieb "ħosbiell 
" ġebla "ġebli 
" xewqa " xewqan 
" beżgħa " beżgħall 

e) L-għamliet tal-verb huma dawn: 
1. Għamla ewlenija bil-konsonanti tal-għerq mingħajr tib

dil, bħal: qatel, radd, qam, mexa. Tfisser l-għamel fih 
in-ni:fsu (sempliċi;. 

2. !t-tieni għamla li ssir billi ntennu t-tieni konsonan
ti, bħal: kisser, bexxex, tajjar, mexxa. Tfisser għamil 
li jsir bosta drabi jew bil-herra. 

3. !t-tielet għamla li għandha l-ewwel vokali twila hħal 
bierek, siefer', nareso Fil-Malti ma għandhiex ti:fsir 
gnaliha. 

4. Ir-raba' għamla li ssir biż-żjieda t mat-tieni għamla, 
Lħal: tkisser, tbe7ckao Ti:fsir riflessiv tat-tieni għamla. 
(Fil-Għarbi hija l-ħames għamla). 

5. Il-ħames għamla li ssir biż-żjieda t mat-tielet għamla. 
bħal tbierek, tħtlbat. Tfisser aktarx għamil bejn tnejn 
lil xulxin (x.ulxieni-reċiproku). 

(5. Is-sitt għamla li ssir biż-żjieda (i)n bIlal: inqatel, in
kisir; inbeda. Għandha tifsir riflessi v u xi drabi passiv 

'7. Is-seba' għamla li ssir biż-żJieda t wara l-ewwel kon
sonanti, bħal: rtabat, ltewa. Għandha wkoll tifsir riflessiv 

, u passiv. 
8. It-tmien għamla hija ta' sillaba waħda b'vokali twila, 

bħal: ħdtlr, krieh, sbieħ. Tfisser li wieħed għandu xi 
kwalita jew lewn. 

9. Id-disa' għamla li ssir biż-żjieda st mal-ewwel u xi 
drabi mat-tieni għamla, bħal: Stenbaħ, stħan'eġ. Tfis
ser għamil li wieħed jagħmel għalih n-nifsu. 

f) Kisser hij a t-tieni għamla tal-verb kiser 
Tkisser" r-raba'" " " 

It-tifsir hu dak li għidna fuq. 
Dawrien, infinit tal-verh dar; tifsir tal-ewwel għamla. 

Tidwi1'" "dawwar " tat-tieni 
Girja, nom ġej mill-verb ġera, l-ewwel għamla " 
Tiġrija " " ġerTa, it-tieni " 
Taqbid, infinit tal-verb qabbad, i t- tieni " 
Tqabbid " " tqabbad ir-raba' " 
Tqabid " " tqa,bad il-ħames " 

g) Refagħni Dahri 
Refgħek Dahrek 
Refgħu Daħru 
Re:fagħha Daharha 
Refagħn& Daharna 
Refagħkom Daharkom 
Refagħhom Daharhom. 

h) Uqaft; ġejja mill-verb waqaf t li jagħtina wqaft; iżda 
l-w issir 1i għax il-kelma ta' qabilha (xħin) tispiċċa 
b 'konsonanti. 

Riġlejja; għadd imżewweġ ta' ?'iġel bis-suffiss tal-ewwel 
p. s. L-għadd imżew\yeġ jitlef l-n meta jieħu s-suffissi 
għalhekk ri·ġlejn issir 1'iġlej, riġlejja. 

Kelli; verb irregolari magħmul minn kien + li li magħ
qudin flimkien isiru kelli. 

Tiġi; verb irregolari minn ġie, li għandu għamla tal-verb 
.'!ieb isib, iżda bil-konsonanti tal-aħħar nieqsa bħal beka 
ibki. 

Teħodni; verb irregolari bis-su:ffissi tal-ewwel p. s. Il
verb hu ahad, li xi drabi jitlef il-konsonanti d u 
issir ha. 

PARS MEA 

Lil A. GUIBERT bllala tifkira 

tal-laqgha taghna f'Għawde~c. 

Villa sabiha. 
Minsuba f'xatt il-baħar, 
fejn tbusek kull f\-għaxija 
Iż-żiffa bnina, bnina, 
B'riħet il-ward mgħobbija; 
Kemm huwa hieni s-sid li jgħix hawn ġewwa, 
Mitluf f'nagħsa ta' ħlewwa 
Li waqt li tbiegħdu mill-ħambiet tal-ħlejjaq, 
Tbennu ġo dan is-skiet, tnessih id-dwejjaq, 

Karozza tiġri, tiġri, 
Li għebt bħal berqa minn quddiem għajnejja 
U kxiftli xħin kont ħdejja 
Tfajla maħbuba ħdejn żagħżugħ maħbub: 
Int biss tista' tgħid sewwa 
Il-ferħ li qed jistenna, 
Il-ferħ li biddel f'ġenna 
Lil dawk iż-żewġt iqlub. 

Vapur kbir u leIliexi, 
Imżejjen koUol-. dawl, 
fejn sejjer b'dawk il-għonja 
Li xħin ifeġġ id-dawl u jarġa' jisbaħ 
Mis-skiet u l-għass tas-sodda, 
Isibu dlonk irwieħhom 
f'pajjiżi kbar, mimlija għors u ġodda? 
Hekk igħixu bla ħsieb, jibnu ġrajjiethom 
U l-flus jaqgħu fi bwiethom 
Mingħajr għaraq u għodda. 

Iżda ma ngħirx għal dan il-ġid, Mulejja. 
U żgur li qatt ma nitlobulek f'talbi, 
Sakemm dil-mewġa minn ta' daqq u għana 
T ħalli li ġewwa qalbi. 
Sakemm dil-mewġa lili żżur f'xi ħin, 
Ukoll ġol-ma'dmad ta' xortija kiefra, 
Jien nibqa' l-aktar għani, 
V hieni tal-bnedmin. 

Ħudli jekk trid, lVIu}ej, kull m'għandi fija, 
Oftomni minn kull dewqa ta' tgawdija, 
Basta tħalliIi f'qalbi 
Is-sIiem taI-poeżija; 
Għaliex dan sehmi u dan biss hu ġidi, 
Ngħaddi fil-għana ħajti : 
Poeta t' Art Twelidi. 

ĠORG PISANI 
Għawdex 

Sensil il-Malti mal-Oħarbi Xami 

Meta, snin ilu, kont ktibt xi ħaġa fuq ix-xebh li hemm 
bejn il-Għal'bi ta' lVIalta u l-Għarbi tal-Palestina, kont semmejt 
xi rqaqat li fihom li ma jixbhux lil xulxin. Issa, minn dak iż
żmien il hawn intbaħt li dak li għedt dik id-darba ma kienx 
għal kollox minnu. 

Għedt hemmhekk li n-nies tar-raba' fix-Xam u l-PaleRtina 
bosta drabi jhiddlu l-ħoss tal-' k' u ja.għmluh 'ċ " 11 li l-Maltin 
ma hemmx atar li qatt kienu jagħmlu bħalhom. 

lVI'hux hekk, balleċ! 
Ha,'m il-laqam Ċappara, li m'hux ħaġa oħra ħlief Kappara. 

bil-' k' mibdula f' ' ċ '. Hawn ix-Xatt ta' Xbiex, li hi t-tibdila 
ta' Ta' Xbieċ, li hi ukoll tibdila ta' Ta' Xbiek, Hawn il-laqam 
Bonniċi, li bħal ma jsemmi Abela, hu l-bdil tal-laqam Buniki. 

Dawn ~uma kollha otra li dari l-Maltin kienu jitkellmu 
wkoll biċ- C flok bil-K, bħal huthom ta' Kangnan. 

Fit-taħdit, meta jidħol il-fagnal waqti (present tense), il
Għa1'ab ta' Kangnan jehemżulu miegnu 'b '. hekk: Ana b' 
emxi; ent b'toqgnod; aħna b'enqal. In-nies ta' Libnan, m'hux 
'b' jeħemżu; iżda' m '. Dik id-darba jien kont gnedt li f' 
Malta dina r-l'qaqa mhemmx atar li kienet tinsab. Imma 
gllcdt ħażin, gnax m'hux hekk. 

Baqa' fdal sewwa ta' dit-tehmiża fil-priedki. Imma dan 
isir biss fil-kliem li fih 'tagn', u flok 'b' jew 'm' tinhemeż 
'minn'. Ara: "A.ħwa egnżież minn tiegni. ... il-ħajja minn tagn
kom .... hi gnatja minn fAlla ... " u l-b(lija. 

Issa sa nsemmi liaġa olira li ::;~,a gnandhiex x'taqsam mal
l::lien, imma lllad-dr~\Ywiet. U-għaliex hawn Malta, il-Hadd li 
jiġi qabel Għid iż-Zebbuġ ignidulu Hadd Lazzru? Ftit hawn 
min jaf. . 

In-naħa tax-Xam, tal-Palestina u tat-Transġordanja hemm 
drawwa li :f'dan il-Hadd li semmejna jiltaqgħu xi subien, 
jieħdu magħhom bi.:ddlla u qatiegħ karti, u jmouu jduru bieb 
bieb jgħannu l-għanja ta' El-Għażar. 

Wieħed :fosthom joqgnod bil-qiegħda :fl-art u sħabu jgħattuh 
bil-bċejjeċ tal-karti. .Jibdew il-għanja l-koll flimkien (barra 
dak li mgħotti bil-karti) li tgħid kif Kristu qajjem lil Lazzru 
mill-qabar, sa ma jaslu fil-kliem: Lazzru oħroġ barra! Ma 
dal-kliem is-sab i ta' taħt il-Karti joħroġ, u jgħanni t-tmiem 
tal-għanja 111 a' sħabu. 

Hawn għelm ieħor li juri li n-nies ta' hawn kellha x'taqsam 
man-nies tan-naħa l-oħra tal-baħar fi żmenijiet m'hux wisq 
imbiegħda. 

Jingħad. hawn Malta li <la1'ba l-Qormin riedu jagħmlu 
nkejja Iiż-Zebbuġin. Nhar San Filep fil-għodu kmieni 
l-Qormin te:fgħu Il-nora fil-ħwat kollha ta' l-ilma mbierek. In
nies, billi kien għadu d-dlam, ma rawhiex in-nora, u kull 
min mar il-Knisja dak in-nhar, u ħa l-ilma mbierek, (~appas 
ġbinu biż-żebgħa ħamra. 

Issa din il-ġra.ija llfisha tingħad Ġerusalemlll. Hemm 
jingħad imma lill-Griegi ghamlu l-linka ħamra fil-hwat ta' 
l-ilma mbierek tal-LaLini, Gllid il-Kbir :fil-għodu, fil-Knisja 
tal-Qabar ta' Kristu. Jgħidu wkoll li l-Griegi bdew jgl'iajbu 
hekkdil-Latilli, wara li gllamlulhom il-linka:-

Mill glial sabahu glialame 
Sabbaħ fbab il-Qijame. 

jiġifieri:- Min fuq xbillU għandu għaliema sebaħ fil-bieb tal
Qjiema (Qawna=il knisja tal-(~abar ta Kristu.) 

Ftit ilu, ma' ġenb ħanut il-Belt, kien hemm żewġ irġiel jit
kellmu. Metaħelsu t-taħdita u ġew biex jin:fil'du,wieħed qal lill
ieħor: "Trid nidħlu nixorbu xi ħaġa? "L-ieħor (li hu Għawdxi, 
għax nafu), wieġbu hekk: "Irridek qawwi sħiħ." 

Din it-tweġiba ta' l-aħħar hi kollha kemm hi xamija· 
Dik in-naħa, meta tkun għaddej minn quddiem ħanut 11 tħares 
lejn il-bejgħa, tal-ħanut, li aktarx ikun fil-bieb, isaqsik: 
"Biddek xej?" (Trid xi ħaġa?) u inti, jekk ma tkun trid tixtri 
xejn, twieġbu: "Biddi salemtek!" li tfisser "Irrid is-sliema 
tiegħek," jew fi kliem ieħor, bħal ma qal dak l-Għa,vdxi ta' 
Malta, "il'ridek qawwi sħiħ." 

Barra minn dan li għedt hawn qatigl'i tefLif iehor li juri li 
l-Maltin, sa żmien imwaħħar ħafna, kellha xi tħallat u x'taqsam 
ma' l-artijiet tax-Xerq. 

L. U. 

" 

JULIETTE 
F'ismek il-ħajja! Qalbi 

għalik għamiltha ġnien 
imżejjen bI-isbaħ f juri 
li ma j temmhomx iż-żmien. 

Int tħobbni u jiena nħobbok: 
aħna nħobbu '1 xulxin; 
kollu għalik, jekk tridu, 
ta' qalbi l-ġiżimin! 

"Juliette," kun af li jiena, 
xħin tkun tninni fis-skiet, 
inkun ngħannilek l-għanja 
tal-ħlewwa tas-smewwiet 

* * * 
Imma bejni u bejn ruħi 

x'jiswieli ngħid waqtiet 
li ngħanni l-għanja tiegħi 
għall-baħħ, għax-xejn, għas-skiet? 

Versi ta' sliem u mħabba 
x'jiswieli ninseġ qatt 
għal ħuti jekk minn ħuti 
lili ma jwieġeb ħadd? 

IllUlli id-dinja nqalbet. 
L-imħabba ftit duħħan. 
Imm'int poeta għanni: 
għax sehmek mhux ħlief dan. 

ROMEO L. PSAILA 
Birkirkara 

Xi kittieba ta' Franza 
BALZAO (1591-1654) 

Jean Louis Ouez, .set"gneur (le BaZzae, twieled fAngouleme. 
Għalkemlll żagħżugħ, kellu x'jaqsam ma' l-Ambaxxata tal-Ka
dinal La Vallette, u b'hekk dam sentejn Reims. Kienu l-ittri 
li kien kiteb miun diua l-belt li għamluh magħruf. Megħ
jun minn Richelieu, rnexxilu jieħu pensjoni ta' elf skud min
~l:iand ir-re, u tawh ukoll l-isem ta' Rusilier ta' l-Istat. Ma 

damx wisq ma xeba' mill-ħajja tal-(~orti tar-Re; ta' tletin sena 
huwa reġa' mar jgħammar fil-Palazz tiegħu ta' Balzac, ħdejn 
ix-xmara Charente, fejn inxteħet għall-istudju u għall-karita 
man-nies ta' l-inħawi. Huwa maħsub li s-saħħa li kienet 
bdiet tonqoslu, ġagħlitu jagħmel dana imma jista' jkun ukoll 
li kellu xi jgħid jew sab ruħu f'xi taħwid fil-Qorti tar-Re. 
U hekk, il-bogħod minn Pariġi l-eremita tax-Oharente għex, 
dejjem imfittex mid-dar ta' Rambouillet, li kienet tqisu bħala 
s-sid tagħha. Kultant kien jinqalagħlu xi twegħir mal-kittieb a 
l-oħra jew fuq il-kitba tiegħi n-nifsu; imma huwa dejjem 
żamm iebes u mexa fit-triq tas-sewwa. Miet mewta ta' nisrani 
mill-aħjar. 

Barrft mill-Itrl'i, li f'għajnejn in-nies ta' żmcnijietu, kienu 
il-kitba li għamlitlu ġieħ, Balzac ħalla xi kitba oħra: 

Il-Prinċep. li huma l-ħsiebijiet tal-kittieb ta' prini:ep, 
perfett, li fil-ħsieb tal-kittieb kien Wiġi XIII; il1'istippe jew 
Il-Qorti tar-Re; Sokmte Nisrani, kitba fuq it-twemmin ta' Kris
tu, li, għalkemm mhix magħduda bħala xogħol kbir, b'c!ana 
kollu hemm xi bċejjeċ li huma ta' sbuħija kbira. 

X'KIENET L-HOTEL RAMBOUILLET: 

Catherine de Nivonne, bint il-Markiż ta' Pisani, Ambax
xatur Franċiż f'Ruma, u ta' Julie Sayelli, mara sinj ura ta' 
nisel taljan, iżżewġet f1-1600 lil Charles d'ArgeDnes markiż 
ta' Rambouillet. 

Iż-żagħżugħa markiża mara sabiħa ta' tieba u li tiġbdek, 
kienet saret tant tobgħod id-drawwiet koroh u moqżieża tal
Qorti tar-Re ta' dak iż-żmien, ġieha l-ħsieb li toħloq bħal 
għaqda magħmula min-nies magħżulin li kienu jħobbu l-il
sien franċiż u li kienu ta' drawwiet tajba. 

Għalhekk fid-dar tal-markiża kienu jintaqgħu nies ta' għerf 
u ta' ġieħ kbir, u l-għonja kienu setgħu jintaqgħu ma' nies 
mgħallma II ma' kittieba. Hekk inħolqot l-FI Mel de Rambouillet 
(H6tel tfisser dar bil-franċiż) żmien wara rat xi wħud mill
akbar kittieba ta'. Franza. 

BERANGER (1780-1857) 

Pierrer Jean de Beranger twieled minn familj a fc] ira, 
f'waħda min-naħat l-aktar imgħammrin ta' Pariġi. Wara li 
għadda tfulitu jiġri 'lhemm u 'lhawn, Bh'anger ġie mqiegħecl 
ma' wieħed tabbiegll fStampatur); is-sisien tat-tagħlim tiegħu 
kienu xi kotba ta' Voltail'e li ġewlu f'idejh. :Minn ha"n il qud
diem inxteħet għall-kitba ta' poeżija: Għall tnax-il-sena huwa 
kien jaħdem f1-uffiċċi ta'l-Universita; dan ix-xogħol kien iħallilu 
hafna żmien biex jikteb xi poeżija, dina kienet tkun xi gnanja 
(chanson). Dak iż-żmien l-gfianja kienet tingħoġob ħafna, 

l-aktar mill-kotra; Beranger mall-ewwel induna xi trid il-kotta 
u beda jikteb għanjiet li kienu jolqtu l-qlub. Hafna drabi 
ġie mixħut il-ħabs fuq qlubija żejda; b'dana kollu- kont ti
simgħu jgl'ianni ~inn wara l-ħadid tat-twieqi tal-ħabs tas
Sainte Pelagie! Gie mtella' fl-Assemblea tal-1848, imma wara 
ftit telaq minn dan il-port. 

L-għanjiet ta' Beranger kienu ta' ħafna lwien: fuq Filo
soiija, Politka, ta' Ferħ etc. 

Xi whud minnhom huma ta' sbuħija kbira, imma jisgħob
bija ngħid, l-għerf ta' dan il-kittieb ma sewiex għal-ħaġ' 
oħra ħlief biex waqqa' għaċ-ċajt ir-Reliġion u l-Membri tal
Knisja, u biex jiddieħek bil-Gvern. Mexa fuq il-qawl pagan: 
Il-mewt tiġi, mela nifirħu bil-ħajja. 

BUFFON (1707-178S) 

Georges-Leouis Leclerc, Konti ta' Buffol1, twieled f'Mont
bard en Bourgogne; huwa kien iben knnsulier fil-parIament 
ta' Dijon. Minn kmieni nxteħet għall-istudju, u ntilef fuq 
il-ġometrijR., għalkemm dina qatt ma ġiet lilu mgħallma. 
Ix-xewqa bla temma li kellu għat-tagħlim urew mill-ewwel 
li dana l-bniedem kien ser ikun bniedem ta' ħila. Ix-xeħta 
tiegħu, ta' bniedem kburi, t·wil u ta' ql:tw\va kbira u ta' karat
tru donnha kienet turi li kien maħluq biex jagħmel ħwejjeġ 
kbar. Għalaq it-taħriġ tiegħu bi' vjaġġ li għamel fl-Ingil
terra u fl-Italja flimkien mal-ħabib tiegħu, iż-żagħżugħ Lord 
Kingston. \Vara dal-vjaġġ taha għax-xogħol tax-xjenza; fost 
ħwejjeġ oħra, reġa' ipprova mill-ġdid kif kienu jaħdmu l-mirja 
li jaħarqu, ta' .A,rkimede, ftit wara, msejjaħ biex jagħmilha 
ta' kU1'atur tal-Gonna tar-Re (1730); dina l-ħatra wittietlu t
triq għal dak li kellu jiġi wara. 

Buffon ma l-ewwel ħaseb biex jagħmel magħrufa ma' kull
ħadd is-sabiħa xjenza; l-Istorja Naturali, u għalhekk beda 
jikteb ix-xogħol kbir tiegħu, L-Istor.ia Natumli. Nies għor
rief bħal Dabenton, Gueneau de JIontbellarcl u l-Abbati Bexon 
kollha kittieba mill-aħjar, għenuh ħafna fix-xogliol tiegħu. Din 
l-Istorja ħaditlu ħamsin sena biex jiktibha. 

Barra minn ftit taż-żmien li kien iqatta' f'Pariġi kull 
sena, Buffon qatt ma kien iħalli M:ontbard, kien iqum fil
ħamsa ta' fil-għodu, u kien jgħaddi il-biċċa l-kbira tal-jiem 
fnq mejda tal-kitba tiegħu. Hawnhekk, mingħajr l-ebda tfix
kiel ta' ħafna kotba u karti, huwa kien jaħseb ħafna, imma 
kien jikteb ftit. 

L-Istorja Naturali ġiet mitbugħa u maħruġa, 11 minllu
fih ġiet milqugħa tajjeb li afna, kemm mill-franċiżi kif ukoll 
mill-barranin. Wiġi XV għamlu Konti ta' Buffon; l-Acade
'lI'Lie, meta rat kif ġie milqugħ il-kittieb, daħħlitu fi ħdanha, 



27 

u l-kotra għamlitha xbieha tiegħu fid-daħla tal-:M:użew, b'dawn 
il-kelmiet miktubin taħtha: Majestati natume 1)a1' ingenium 
(GlIerf k},ir daqs il-kburija tan-Natura); huwa wkoll ġie 
mogħti ħwejjeġ ta' fejda kbira mill-ħakkiema tad-Danemarka, 
ta' l-Isvezja u tar-Russja, Buffon henna ruħu b'dawn il
ħwejjeġ kollha, mingħajr ħafna ftaħir, u mingħajr ma jin
daħal fit-taħwid politku, ta' dak iż-żmien. Miet fil-15 ta' 
April, 1788. Għall-kemm ħafna ma kellhomx fejda 
fil-ħsihijiet reliġjużi tiegħu, huwa minnu li Buffon miet ta' 
Nisrani twajjeb. 

Buffon kiteb ukoll it-Tahditiet fuq l-Istat. Dawn ġew 
mogħtijin minnu n-nifsu meta ġie mdaħħal fi-Academie, fil-
25 ta' Awissu, 1752. 

L-A.cademie fmn{>,aise: Din l-għaqda tal-kittieba nħolqot 
fl-1635 fi żmien il-Kardinal Richelieu li għena ħafna biex timxi 
quddiem; ġiet magħquda biex issaffi l-ilsien franċiż u biex 
tgħin il-kitba ta' dak l-ilsien. Fi żmien ir-Ri\-oluzzjoni ġiet 
maħlula; reġgħet ġiet magħquda b'xi tibdil fl-1796 għandha 
-10 imsieħeb, kanċellier direttur u segretarju; u fl-1816: reġ
għet ġiet għall i kienpt qabel. 

t-ISKEJJEL TAL·OvERN 

It-Tagħlinl f' Malta 
Minn Gużf;; GATT 

(A.m għadd 73 paġ. 12) 

L-Isqof Oubelles beda l-proċess ta' dawn fl-1546. U billi 
fdana l-proċess kien hemm ħafna x'wieħed iniżżel, il-ktieb 
li fih ġabar kullma ntqal, sar oħxon ħafna. 

Wara li tressqu x-xhieda, u Ou belles ġabar it-tagħrif 
kollu li kien jinħtieġ, beda jressaq il·mixlijin wieħed, wieħed 
quddiemu. Għall-mistoqsijiet li heda jagħmlilhom, kollha 
wieġbu sewwa bħala nsara l-aktar twajb&. Fuq hpkk, ħalla 
lil kullħadd jerġa' jmur għal-riħu. 

Kif mexa l-Isqof Ol1belles f'dina l-biċċa ma kien ta' ebda 
siwi għad-Din tagħna. Li għamel ma kienx biż-żejjed biex 
iġagħalholl1 jintebħu, jinclmu u jisgħobbihom mid-dnubiet li 
waqgħu fihom. B'hekk, dawk baqgħu mgħarrin fl-għeltijiet 
tagħhom, hekk li, wara żmien, kellhom jitressqu kollha mill-

ġdid, jew quddiem Oubelles, inkella quddiem l-ewlenin nies 
maħtura minn Ruma bħala Ingiżituri ta' Malta. U l-biċċa 
l-kbira tagħhom weħlu bħala ħatja fuq li reġgħu waqgħu 
mill-ġdid fl-għeltijiet li fihom kienu qabel. 

Fil-bidu ta' 1-1553, biex il-Gran Mastrud'Omedes u 
l-Kunsill ta' l-Ordni jkunu għamlu xi ħaġa ħalli jkun imħares 
id-Din tagħna, qatgħu li jieħdu ħsieb biex jilqgħu ħalli dan 
ma jkunx mittiesef f'dawn il-GŻejjer. Għal dina l-biċċa, l-Ordni 
ħatar erba' Kummil"sarji biex jipproċessaw lil dawk ~ollha 
li jaqgħu fl-għeltijiet. Fost l-ewlenin, qabdu lil Cikku 
G iżwaldu. Lil dan tefgħuh fil-ħabs tal-Kastell Sant'Anġlu, 

u bdew jiġbru t-tagħrif fuqu. 
Iżda l-Kummissjoni li semmejna ma kellhiex ħajja twila 

wisq. \Vaqt il-laqgħat tagħha, inkixef li Fra l\Iattija Oastillo, 
dak li kien mat-tliet Kummissarji l-oħra biex iniżżel kullma 
jgħidu x-xhieda, kien għalet ukoll. Fuq hekk, Fra Mattija 
kien mitfugħ fit-Torri, u l-Kummissjoni spiċċat fix-xejn. 

Fl-1560 qabdu lil Dun Indri Axiak, is-Surmast ta' l-Univer
sita, flimkien ma' Duttur Pietru Oumbo. Dawn kienu mibgħuta 
lejn Ruma mgħassin tajjeb. 

Sakemm Dun Indri Axiak kien maqbud fuq li għalet, 
kien għadu jaqdi lill-Universita ta' l-Imdina bħala Surmast 
ta' l-Iskola tagħha. L-aħħar ħlas li sibna tiegħu kien dak 
li ħa fit-8 ta' Diċembru, 1560. Tawh uqija ta' tliet xhur li 
bdew mill-l ta' Settembru u għalqu fl-aħħar ta' Novembru. 
Mela, lil Dun Indri Axiak ħaduh lejn Ruma għall-ħabta ta' 
l-aħħar tas-sena, 1560. U tawh ta' tliet xhur, billi ma' l-U ni
versi ta għamel sa Novembru biss, għax qabel, il-ħlas tiegħu 
kien isir kull 4 xhur. 

'Vara t-tluq ta' Dun Iudri Axiak minn hawn, l-Iskola ta' 
l-Universita baqgħet battala minn Surmast u, għal xi żmien, 
sfat fix-xejn. 

Il-ħtija ta' l-egħluq ta' l-Iskola ta' l-Imdina aktarx 
li kien dak li ġara lil Dun Indri. l!, ma għandniex xi 
ngħidu, il-biċċa ta' dan ma setax ikun li ma tagħmilx ħoss 
kbir fost in-nies tal-Gżira. Għalhekk mhix ħaġa kbira li 
n-nies bdiet titmeżmeż u titbażża' li tibgħat it-tfal tagħha 
fl-Iskola ta' l-Universita, u. mħabba f'hekk din kellha tagħ
laq. Jista' jkun ukoll, li l-Ourati ta' l-Universita ta' l-Imdina 
meta raw xi ġralholl1 fis-Surmast tagħhom, għalqu l-Iskola 
malajr, biex ma jiġux f'ilsien in· nies. Ma dankollu, kif3net 
x'kienet il-biċċa, l-Iskola baqgħet magħluqa, u minllgħajr sur
mast, għal bosta żmien. Mill-anqas, hekk jidher, kif stajna 
naqbdu mill-kitba li ġiet f'idejna. F'dil-kitba ma sibna mniż
żel xejn fiha li turi li l-Universita baqgħet t.oħroġ xi flus 
għall-Iskola ta' l-lndina, jew għas-Surmast tagħha wara, li Dun 
Indri Axiak kien spiċċa rninn magħha. 

Kif kien baqa' Duttur Pietru Onmbo f'Ruma, ma hux 
magħruf. Iżda Dun Indri Axiak, wara li dam miżmum fil-Habs 
tas-Santu U:ffizzju sat-2 ta' Settembru 1561, kien mibgħut 
lejn Malta b'amar li jżomm id-dar tiegħu bħala ħabs: Hġi
fieri jibqa' magħluq f'daru, bla ma jista' joħroġ xejn. Gie 
mibgħut ukoll amar lill-Isqof Oubelles biex, quddiem l-akbar 
ġemgna ta' nies li jista' jkun hemm fil-Kattidral, ixandar 
is-sentenza li s-Sagra Kongregazzjoni ta' Ruma tat lil Dun 
Indri A "iak. Barra minn hekk 'l-Isqof kellu jġagħal ukoll lil 
Dun Indri ħalli, quddiem dawk in-nies kollha li jkun hemm 
fil-Kattidral, jerġa' jagħmel mill-ġdid iċ-ċaħda ta' l-għeltijiet 
li kien waqa' fihom. 

Naħsbu li fuq li nkixef fil-proċ.ess li sar tad-Duttur 
Pietro Oumbo u Dun Indri Axiak, Ruma rat li ż-żp-rriegħa 
tat-tagħlim ta' Luteru għamlet in-nebbieta u x-xniexel sewwa 
f'xi wħud mill-Maltin. Għalhekk malajr ħadet ħsieb biex tilqa' 
għal din il-biċċa. Fil-21 ta' Ottubru 1561, is-Sagra Kongre
gazzjoni ta' Ruma ħatret lill-Isqof Ul1belles bħala Ingiżitur 
ta' Malta b'dawk is-setgħat kollha meħtieġa. 

Ferris igħid li l-ewwel laqgħa li għamel Uubelles f'dina 
l-Qorti ta' l-Ingiżizzjoni kienet dik li saret fil-ll ta' Awissu, 
1562. F'din il-laqgħa kienu mixlija ħafna nies: sekulari, qas
sisin u kavalieri ta' l-Ordni. 01lrajn dehru minn rajhom bla 
ħadd ma xlihom. 

Biex igħin lill-Isqof f'dina l-Qorti, bħala Assistent tiegħu, 
minn Ruma kien jintbagħat dejjem xi patri għaref Dumni
kan. 

Gllalkemm Ferres igħid li Oubelles beda jaħdem ta' 
Ingiżitur f'A,vissu ta' 1-1562, fis-sena ta' qabel (11-156)1, in
sibu li l-Qorti tagħna llarqet ħaj lil wieħed li waqa' fi-għel
tijiet. Dan kien jismu Fra Tumas Petit. Fra Tumas, fiż
żmien li. kien miżmum fil-Forti San .Mikiel, baqa' hemm 
ukoll ixandar l-għeltijiet tiegħu quddiem in-nies. 

Dak li ipproċess& lil Fra Tumas Petit, u aktarx ukoll 
lil Ċikkl1 (i-iżwaldu, jaħsbu li kien Patri Anġlu minn Kre
mona. Dan kien ġie ha'YIl Malta bħala Kummissarju Apos
toliku biex aktarx igħin lill-Isqof Ol1belles fil-proċessi li saru 
tat-tnejn min-nies li semmejna. 

Kemm (i-iswaldu u kemm Petit baqgħu jwebbsu rashom 
fl-għeltijiet tagħhom sa l-aħħar. Fuq hekk, spiċċaw biex ġe\v 
mitmum a t-tnejn fin-nar mill-Qorti tagħna. 

Il-I1I'OĊessi ta' (}iswaldu u ta' Petit ma jinsabux fl-Ar
kivju tal-Ingiżitur ta' Malta. Lanqas ma huma msemmija ma' 
dawk il-proċessi l-oħra li kienu saru mill-Ieqfijiet OubeIles u 
Royas, meta din il-ġabra ta' proċessi tawha f'idejn Mons. 
DU7-7-ina fl-1574. Glialhekk jaħsbu li Patri Anġ, dak li '1 
fuq semmejna, kien llagllathom lejn Ruma. 

.Għedna li lil Petit spiċċawh fi-1561. Iżda f'liema sena 
lil Giswaldu tawh il-mew~ wara li kien maqbud mill-Ordni 
fl.-1553, ma sibniex. Li Giswaldu kien maħruq ħaj, bla ma 
jissemma meta sewwa, igħidu Patri Salelles, dak li kiteb ħafna 
dwar l-Ingiżizzjoni. 

Il-ħerba li kien għamel Ġiswaldu f'Malta, bit-tagħlim 
qarrieqi tiegħu, kienet kbira wisq. "0 biex issewwiet il-ħsara 
li saret kellu jgħaddi bosta żmien. !t-tagħlim tiegħu kien 
inxtered mhux hawn biss, ma ġera barra minn Malta wkoll. 
Fuq hekk, kien imfittex sa mill-Ingiżizzjoni ta' Messina. 

Meta l-Isqof CubeIles laħaq bħala Ingiżitur, kellu x'jagħ
mel ħafna biex iqaċċat l-għeruq taż-żerri~għa ħa,żina li kien 
hawn miżrugħa, il-biċċa l-kbira xogħol Oikku Giżwaldu li 
semmejna (l). 

Ħafna milli bdew jitressqu :fil-Qorti tal-Ingiżitur ta' Ou
belles, kienu minn dawk li fl-1546 issejħu biex jidhru 
wkoll quddiem dana l-Isqof. Iżda did-darba l-biċċa ta' dawn 
saret aħjar bil-qabda mid-darba l-oħra. Dawk li kennu ippro
ċessati ulnidmu minn dnubiethom, kienu mġiegħala li jagħmlu 
ċ-ċaħda ta' l-għeltijiet tagħhom quddiem in-nies; l-oħrajn, li 
l-ħtija tagħhom ma kenitx wisq kbira, għamluha fil-magħluq. 

Fost dawk li nidmu, insibu lill-Kjeriku Wenzu Falzon 
u lil Matti Falzon (is-Saħħa l' Falzun!) Għalkemm dawn urew 
li nidmu, l-Isqof Oubelles waħħalhom li jżommu l-Gżira bħala 
ħabs tagħhom: jiġifieri ma jkunux jistgħu isiefru minn hawn. 
Is-sentenza ta' Wenzu saret fit-22 ta' Lulju 1563 u ta' Matti 
fis-16 ta' Jannar 1564. I 

(Jissokta) 

(1) Fuq dana Ġiżwaldu, wieħed Avukat Malti, jismu Gejtu Gauci li sawwar 
bħal ġrajja fir-l1.ivista "Malta Letteraria", fil-għadd li tHu'eġ fi Frar 1905 
fil-ġrajja qal li hi "Hakkont Storiku" semmiħa "lI condannato al supplizio 
dei rogo". 

Il-kitba ta' Dr. Gauci ntogħġbot. FI-1912 ħarġet bil-Malti, miġbura fi 
ktieb żgtlir. Ġiebha fi Lsienna <".;anni Sapiano LanzoIl. Dal-ktieb deher 
taM l-isem ta' "L-ikkundannat għall-ħruq fi żmien l-Ingiżizzjoni f':\Ialta." 
Lanzon ħarġu mill-istamperija li f'dak iż-zmien' kellu fil-Hamrunk. 

l\laż-żmiel1, il-ktieb bil-:\lalti ta' Lal1zol1, iil tesa. Iżda mhilux wisq, reġgħu 
qalbuh fi Lsiel1l1a milI-ġdid il-kitba ta' Gauci li ġiehuha fid-'·!)r. Xekkek'" 



Qiegħ il-baħar 

Minn taħt star ikħal ċar hemm titta \VIVal 
Min jaf kemm ġie li rajtek ilħaqt 

Qisek ħabsi bla ħtija tixxennaq 
Raġġ ix-xemx li qatt f' għomrok m' għannaq t 

Xi elf darba tnehidek wasalli 
Mat-tgergir taċ-ċagħkiet jgħajtu sħiħ 

Tkun tixxennaq li tbus darba l-kwiekeb 
Imma l-bomblu tkun timla bir-riħ. 

Ukoll nagħder l-imċaħħda saltnatek 
Minn kull fwieħa ta' żiffa u ward, 
Taħseb xejn ini.ma mhagħad li l-art tiegħek 
Hi biss waħx, kruha u dlam, twegħir, bard! 

Fik il-qrolla twarradlek, tħammar1ek 
Flok il-ġilji il-ġawhar jagħnik 

Bebbux jirgħa fi-anemnu ħadrani 

U ir-rizzi bis-sjuf jgħassu fik. 

Int art safja li s-semm qatt ma tiefsek 
Fejn sħabiet sewdinin ma jgħaddux 
L-ebda ħoss ħlief tisfir ħlejju ħlejju 
Ta' ħutiet li ħlief b'ferħ ma jafux. 

Qiegl'i il-Baħar inħobbok taf għala?! 
.... U għax f'qalbi int ilek is-snin?! 
.... Għax bqajt dejjem bħal kif Alla ħalqek 
Bla tibdil u tiswir mill-bnedmin. 

MARI MEYLAK 

3i 

POETES MALTAIS 
TA' LAURENT ROPA MIL(~UGĦ TAJJEB MILL-ISTAMPA 

Ropa kieku ma kellux ġieh ieħor kien ikollu dak li kien 
l-ewwel wieħed li ħ'l.reġ ismijiet il-poeti tagħna barra minn 
Malta. Meta wieħed iżomm dan f'rasu u, flimkien igħożż is
-sengħa li biha huma magħmula t-traduzzjonijiet, għandu għax 
jibqa' jafhulom lil Laurent Ropa u lil Armand Guibert. 

Il-Poeżija f'A. Guibert sabet il-kavaljer tagħha u f'Ropa 
Malta sabet iben ta' fehma sħiħa kburi b'demmu u bI-istorja ta' 
niesu. 

Imma l-ferħ tagħna jżid jikber meta naraw li dax-xogħol 
kien milqugħ tajjeb mhux biss fl-istampa ta' Malta, imma wkoll 
minn kritiċi ta' (}urna1i ewlenin ta' barra bħal ma huma "Les 
Nouvelles Litteraires", ġurnal li hu moqri mhux biss fi Franza 
imma fid-dinja letterarja, għax dal-ġurnal wieħed mill-aqwa nett, 
"L'Echo d'Algers" u "Le Petit Matin". 

Malta qed tieħu sehemha fil-ġid letterarju tan-Nazzjonijiet. 
Hiedu jkunu l-kittieba tagħna biex dan iseħħ. 

KTIEB ĠDID 
P. PAWL TABONE, O.F.M. Il-Vija Sagra, faċċ. 32, Giov. Muscat, 

1937. 
Barra mit-talb li jingħad fil-Vija Sagra, fih ukoll ħafna 

tagħrif ieħor fuq il-bidu tagħha, kif twaqqfet u liema indul
ġenzi fiha .. Orlografija tajba. 

Il-qudd'iesa bil-Malti. Tmintax-il-sena ilu s-Sur Ġuże Muscat
Azzopardi ħareġ Il ctieb tal kuddies maqlub mill-Missal. Illum 
dak il-ktieb reġa' beda joħroġ, faxxiklu kull ġimgħa, b'xi tib
dila żgħira u b'ortografija mħassra u mgħarrqa. Imbagħad 
igħidu li l-ortografija hija għalihom ħaġa 'indiffe1"enti! 

TAGĦRIFA 

Fil-Gazzetta tal-Gvern tad-9 ta' April 1937 ħarġet liġi 
li ġġiegħel il-kittieba kollha biex mil-lum il quddiem jib
agħtu kopja ta' kull ktieb li huma jitbgħu hawn Malta lil 
Biblijotekarju ta' Royal Malta Library biex dan jibgħatha 
lil British M1lseum. 

Għoġbitna dil-liġi, għax b'riħet hekk il-kotba tagħna jkunu 
magħrufa aħjar. Iżda ma jkunx aħjar kieku l-Gvern, għall-ġieħ 
tiegħu u għall-ġieħ tal-Malti, jibgħat biss dawk il-kotba li 
għandhom siwi letterarju? Hawn kotba li jagħmlu għajb 
lill-kitba Maltija, għalhiex għandhom kotba bħal dawn iin
bagħtu Londra fil-British Nluseum? Nittamaw li l-Gvern 
iħaddem din il-liġi ġdida b'ġieħ tiegħu u ta' Malta. 

